
<<Քաղաքացիական պաշտպանության քողարկման կարգը սահմանելու մասին>> Հայաստանի Հանրապետության կառավարության որոշման նախագծի վերաբերյալ
Անհրաժեշտությունը

<<Քաղաքացիական պաշտպանության քողարկման կարգը սահմանելու մասին>> ՀՀ կառավարության որոշման ընդունումը բխում է <<Քաղաքացիական պաշտպանության մասին>> Հայաստանի Հանրապետության օրենքի 8-րդ հոդվածի <<ե>> կետի և Հայաստանի Հանրապետության վարչապետի 2010 թվականի հուլիսի 26-ի N 588-Ա որոշմամբ հաստատված ցանկի 13-րդ կետի պահանջներից:

Ընթացիկ իրավիճակը  և խնդիրները
Ժամանակակից ռազմական գործողությունների բնույթն ու օգտագործվող ազդեցության միջոցները պահանջում են քաղաքացիական պաշտպանության խնդիրների լուծման համար նոր մոտեցումների և մեթոդների կիրառում: Քաղաքացիական պաշտպանության հիմնական միջոցառումներից է համարվում նաև քողարկումը:

Քաղաքացիական պաշտպանության քողարկումը ժամանակակից պատերազմի պայմաններում միջոցառումների համալիր է ուղղված կառավարման մարմինների, արդյունաբերական օբյեկտների, ենթակառուցվածքների, ինչպես նաև բնակչության, զինված ուժերի պաշտպանութանը: 

             Տվյալ բնագավառում իրականացվող քաղաքականությունը
Քաղաքացիական պաշտպանության քողարկումը ներկայումս համաձայն <<Քաղաքացիական պաշտպանության մասին>> ՀՀ օրենքի 8-րդ հոդվածի <<ե>> կետի նախատեսվում է որպես քաղաքացիական պաշտպանության հիմնական միջոցառում:Քաղաքացիական պաշտպանության բարեփոխումների արդյունքում, բնակավայրերում և կազմակերպություններում աշխատանքային կայունությունը բարձրացնելու նպատակով քաղաքացիական պաշտպանության պետերը պետք է ունակ լինեն լրիվ ծավալով և ժամկետներում ապահովեն լուսաքողարկման միջոցառումների իրականացումը:
Կարգավորման նպատակը և բնույթը
Քաղաքացիական պաշտպանության քողարկման միջոցառումները պետք է կատարվեն հաշվի առնելով ռազմական գործողությունների պատճառով ստեղծված խնդիրների ծավալը և բնույթը: Քողարկման արդյունավետությունը կապված է քաղաքացիական պաշտպանության միջոցառումների համալիր և տարբերակված օգտագործմամբ:
 
 <<Քաղաքացիական պաշտպանության քողարկման կարգը>> կարգավորում է քողարկման  կազմակերպման,  ապահովման և իրականացման հարցերը:

Կարգը սահմանում է քողարկման տեսակները, կառավարման մարմինների, կազմակերպությունների, քաղաքացիական պաշտպանության ստորաբաժանումների խնդիրները և գործառույթները քողարկման միջոցառումների իրականացման ժամանակ:

   Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է Հայաստանի Հանրապետության արտակարգ իրավիճակների նախարարության կողմից` Հայաստանի Հանրապետության էկոնոմիկայի նախարարության, Հայաստանի Հանրապետության պաշտպանության նախարարության, Հայաստանի Հանրապետության էներգետիկայի և բնական պաշարների, Հայաստանի Հանրապետության կառավարությանն առընթեր ոստիկանության և Հայաստանի Հանրապետության կառավարությանն առընթեր ազգային անվտանգության ծառայության  առաջարկությունների և դիտողությունների հիման վրա:

Ակնկալվող արդյունքը

